
തലശ്ശേരി രേഖകൾ 413

ദെശത്തിൽ അവരെ പ്രാണൻ നീക്കികള ഇക്കെണ്ടുന്ന പ്രവൃത്തി എടുപ്പിക്കെണ്ടത
 ഇതിനാൽ തനിക്ക കല്പിക്കയും ചെയ്തു. ശെഷം കൊത്തികളെയുന്ന പ്രവൃത്തി
 എടുക്കുന്നവന എങ്കിലും അവർക്ക എങ്കിലും കൊത്തിക്കളെയെണ്ടുന്ന കൽപന തന്റെ
 സ്ഥാനത്തിലെ മുദ്രയും കയ്യൊപ്പൊടുകൂട എഴുത്തിൽ തന്നെ കൊടുക്കയും വെണം.
 നമ്മുടെ സ്ഥാനത്തിലെ മുദ്രയും നമ്മുടെ കഴെയ്യാപ്പു ഇട്ടതിനൊടു കുട കൊടുക്കയും
 ചെയ്തു. എന്നാൽ കൊല്ലം 973 ആമത എടവമാസം 14 നു ഇങ്കിരിയസ്സ മാസം 25 നു
 എഴുതിയത.

937 I

1085 ആമത പൌജദാര അദാലത്ത കച്ചെരി ദൊറൊഗക്ക രാജശ്രീ സുപ്പ്രവ ഇജർ
 സ്ഥാനം മെൽമജിസ്ത്രാദ സ്ഥാനം പരിപാലിക്കുന്നെ കുമിശനർ സായ്പുമാര അവർക്കൾ
 തൊട്ടൊൻ പാത്തുമ്മക്ക വിധിച്ച വിധികൊണ്ട സമ്മതിച്ചാരെ ഇപ്പൊൾ നടക്കുന്നപക്രാരം
 മെൽപ്പറഞ്ഞ പാത്തുമ്മയൊട കൂടി സഹായമാ ഇരുന്ന തൊട്ടൊൻ പക്രയും മാട്ടുവക്കാരെ
ൻ എറുവുള്ളാനയും വിധിച്ചത നടത്തിക്കൊള്ളുവൊൾ അവളെ ക്കൊണ്ട വിധിച്ചിട്ടുള്ള
 വിധി നടത്തിപ്പാൻ ഇതിനാൽ തനിക്ക കല്പന ആയിരിക്കുന്ന. നമ്മുടെ കയ്യൊപ്പും
 മുദ്രയൊട കൂടി കല്പന ആയിരിക്കുന്ന. എന്നാൽ കൊല്ലം 973 ആമത എടവമാസം 15 നു
 ഇങ്കിരിയസ്സ കൊല്ലം 1798 മത മെഇ മാസം 26 നു എഴുതിയത.

1086 ആമത രാജമാന്യ രാജശ്രീ കവാട സായ്പു അവർകൾക്ക കുറുമ്പ്രനാട്ട
 വീരവർമ്മരാജാ അവർകൾ സലാം, താമരച്ചെരി നാട്ടിൽ 70 ആമതിൽ കാനഗൊവികൾ
 പഇമാശി നൊക്കി എഴുതുവാൻ വന്നപ്പൊൾ അവര നൊക്കി എഴുതിയപക്രാരം തറഇൽ
 മെനവന്മാർക്ക എഴുതിച്ച കണക്കിൽ ആകയിട്ട നൊക്കിയാരെ താമരച്ചെരി നാല
 ഹൊബളി ഇൽ 27000 പണവും കണ്ടു കൊഴിക്കൊട്ട ചെന്ന കച്ചെരി ഇന്ന കണക്ക
 തീർത്തപ്പൊൾ താമരച്ചെരി പതിനൊന്ന തറകൂടി അമ്പത്ത ചില്ലാനം പണം നടപ്പു
 രണ്ടായിരത്ത അഞ്ഞുറ്റ ഇരിപത്താറ പണം തരിശിൽ നടപ്പ ഉണ്ടാകുമെന്ന കണക്ക
 ആക്കി കരാറനാമം എഴുതിക്കയും ചെയ്തു. അപ്പൊൾ ഇസ്സങ്കടം ഇഷ്ടിവിൻ സായ്പു
 അവർകളൊടു പറഞ്ഞു. 24000 പണം നൊക്കി എഴുതിയതിന 54,000 പണത്തിന കരാറ
 നാമം എഴുതി നികിതി എടുക്കണ്ടത എങ്ങനെ എന്നു ചൊതിച്ചാരെ കാനഗൊവിന
 അയക്കാമെന്നും നികിതി കുടിവിവരം അമ്പത്ത നാലായിരത്തു ച്ചില്ലാനത്തിനും കണക്ക
 തരുമെന്ന പറഞ്ഞ കറാറനാമത്തിന് ഒപ്പീടിക്കയും ചെയ്തു. 71 ആമതിൽ കാനഗൊവി
 വന്ന കണക്ക കൊണ്ടപറഞ്ഞിട്ട താമരച്ചെരി നികിതി ഒപ്പിച്ചു തന്നതും ഇല്ല. താമരച്ചെരി
 നികിതി ഒക്കുന്നില്ല എന്നും അത നൊക്കി ഒപ്പിച്ച തരുവാൻ കല്പന വെണമെന്ന 71ൽ
 കുമിശനർ സായ്പുമ്മാര വന്നാരെയും സങ്കടം പറഞ്ഞു. 72 ആമതിൽ ബഹുമാനപ്പെട്ടെ
 ഗൌണർ സായ്പു അവർകൾ തലച്ചെരി വന്നാരെ അവിടയും അന്നുള്ള കുമിശനർ
 സായ്പുമാരൊടും പറകയും ചെയ്തു. ഇതര നെരവും നികിതി ഒപ്പിച്ച തരിക ഉണ്ടായതും
 ഇല്ല. നികിതി ഇതരനാളും കടം വാങ്ങി കൊമ്പിഞ്ഞിക്ക ബൊധിപ്പിക്കയും ചെയ്തു.
 എഴുപത്ത മൂന്നാമത രണ്ടാം ഗഡു മുതൽ രാജ്യത്ത നികിതി ഒപ്പിച്ച തന്നെല്ലാതെ
 കൊമ്പിഞ്ഞിക്ക ദ്രവ്യം നമ്മാൽ ബൊധിപ്പിച്ച കഴികയും ഇല്ല. കുറുമ്പ്രനാട്ട 69 ആമത
 മുതൽ 73 ആമത വരെക്ക നമ്മുടെ കാരിയസ്ഥന്മാര നികിതി പിരിച്ച എടുത്തത കഴിച്ച
 നിൽപ്പുള്ള ദ്രവ്യം സായ്പു അവർകൾ തന്നെ കൂടടി അയച്ചാരെ വരുത്തി കണക്ക നൊക്കി
 നിൽക്കുന്നു. പണം വാങ്ങി കുമ്പഞ്ഞിക്ക രണ്ടാമതതെയും മൂന്നാമതതെയും ഗഡുവിന്റെ
 ദ്രവ്യം കുമ്പഞ്ഞിക്ക ബൊധിപ്പിച്ച അതിനറെ രെശീതിയും ശെഷം നമ്മുടെ അവകാശവും

